
არასამეწარმეო (არაკომერციული) იურიდიული პირის - რუხის მრავალპროფილიანი საუნივერსიტეტო კლინიკის მართვის სისტემა


· რას ითხოვს კანონი (სავალდებულო მოცემულობა): 
ა) სადამფუძნებლო დოკუმენტაცია უნდა ითვალისწინებდეს ა(ა)იპ-ის ხელმძღვანელი ორგანოს (ხელმძღვანელი პირის) შექმნის (არჩევის) წესსა და უფლებამოსილების ვადას. 
[bookmark: _GoBack]ბ)  ა(ა)იპ-ის დამფუძნებელი  უფლებამოსილია ერთ პირს მიანიჭოს საქმეების ერთპიროვნულად გაძღოლის უფლებამოსილება ან/და დააწესოს ორი ან ორზე მეტი პირის ერთობლივი ხელმძღვანელობა ან/და წარმომადგენლობა. 
გ)  ხელმძღვანელობითი უფლებამოსილება გულისხმობს უფლებამოსილების ფარგლებში ა(ა)იპ-ის სახელით გადაწყვეტილებების მიღებას, ხოლო წარმომადგენლობითი უფლებამოსილება − ა(ა)იპ-ის სახელით გამოსვლას მესამე პირებთან ურთიერთობაში. თუ სარეგისტრაციო დოკუმენტაციით სხვა რამ არ არის გათვალისწინებული, ხელმძღვანელობითი უფლებამოსილება გულისხმობს წარმომადგენლობით უფლებამოსილებასაც. 
დ) ა(ა)იპ-ის  ორგანიზაციული სტრუქტურა უნდა მოწესრიგდეს მისი წესდებით (დამფუძნებელთან შეთანხმებით), რომელიც საჭიროებს სათანადო წესით დამოწმებას. 

· როგორი შეიძლება იყოს ა(ა)იპ-ის მართვის სტრუქტურა


ა) ე.წ. მარტივი (ორდონიანი): 				ბ) ე.წ. სტანდარული (სამდონიანი): 
			
დამფუძნებელი

აღმასრულებელი დირექტორი

გამგეობა

დამფუძნებელი

აღმასრულებელი დირექტორი


				








· ვინ შეიძლება იყოს ა(ა)იპ-ის დამფუძნებელი:

ა) ა(ა)იპ-ი შეიძლება დააფუძნოს სახელმწიფომ (მთავრობის განკარგულების სახით).
ბ) ა(ა)იპ-ი შეიძლება დააფუძნოს შპს.

· როგორ უნდა მიებას ა(ა)იპ-ის მართვა შპს „რეგიონალური ჯანდაცვის ცენტრს“

ა) სახელმწიფოს მიერ დაფუძნების შემდეგ, დამფუნებლის უფლებამოსილება გადაეცემა შპს „რეგიონალური ჯანდაცვის ცენტრს“
ბ) შპს „რეგიონალური ჯანდაცვის ცენტრი“ იყოს გამგეობაში შეყვანილი. 
· როგორ მოხდება საოპერაციო თანხების გადაცემა ა(ა)იპ-თვის. 

ა(ა)იპ-თვის თანხის გადაცემა შესაძლებელია განხორციელდეს საბიუჯეტო დახმარების ან საბიუჯეტო სუბსიდიის სახით, ანდა ბიუჯეტში შეტანილ იქნეს საბიუჯეტო ორგანიზაციის სახით დამოუკიდებელი პროგრამული კოდით.









პირობითი ნიმუში სტანდარტული - სამდონიანი მართვის სიტემისა

	შენიშვნა: ორდონიან სისტემაში შესაძლებელია ქვემოთ მოცემული ფუნქციები გადანაწილდეს დამფუძნებელსა და დირექტორატს შორის (მაგ. ტექნიკურად გაერთიანდეს დამფუძნებელი + გამგეობა ან გამგეობის ფუნქციები გადანაწილდეს დამფუძნებელსა და დირექტორატს შორის.  



ორგანიზაციის მმართვის ორგანოებია
· დამფუძნებელთა კრება (უმაღლესი ორგანო);
· გამგეობა (საზედამხედველო ორგანო);
· დირექტორატი (აღმასრულებელი ორგანო).

დამფუძნებელი:
1.1. დამფუძნებელი და/ან მისი უფლებამოსილი წარმომადგენელი იღებს გადაწყვეტილებას შემდეგ საკითხებზე: 
7.1.1. წესდებაში ცვლილებებისა და დამატებების მიღება ან წესდების ახალი რედაქციის დამტკიცება;
7.1.2. საზოგადოების რეორგანიზაცია ან/და ლიკვიდაცია, სალიკვიდაციო ბალანსის დამტკიცება;
7.1.3. გადაწყვეტილების მიღება საზოგადოების  წმინდა მოგების თაობაზე;
7.1.4. ისმენს, იხილავს და ამტკიცებს საზოგადოების გამგეობის  და დირექტორატის მიერ წარდგენილ ანგარიშებს;
7.1.5. ნიშნავს გამგეობის წევრებს;
7.1.6. გადაწყვეტილებას იღებს გამგეობის წევრების ანაზღაურების თაობაზე;
7.1.7. გადაწყვეტილებებს იღებს სხვა საკითხებზე, რომლებიც, საქართველოს კანონმდებლობის შესაბამისად, შედის დამფუძნებელთა განსაკუთრებულ კომპეტენციაში.


გამგეობა:
1.2. ორგანიზაციის საქმიანობას ზედამხედველობს წინამდებარე წესდების საფუძველზე შექმნილი გამგეობა.
1.3. გამგეობა შედგება ---- წევრისაგან.
1.4. გამგეობის წევრი არ შეიძლება იყოს ორგანიზაციის დირექტორი.
1.5. გამგეობის წევრებს  ნიშნავს და ათავისუფლებს დამფუძნებელი. 
1.6. გამგეობა:
1.6.1. განაგებს ორგანიზაციის ქონებას წლიური ბიზნეს გეგმით გათვალისწინებულ ფარგლებში;
1.6.2. აკონტროლებს დირექტორების საქმიანობას;
1.6.3. იღებს სხვა გადაწყვეტილებებს ორგანიზაციის მიზნებიდან გამომდინარე.
1.7. მხოლოდ გამგეობის გადაწყვეტილებით შეიძლება განხორციელდეს შემდეგი საქმიანობა:
1.7.1. სხვა კომპანიაში წილის შეძენა და გასხვისება;
1.7.2. ფილიალების დაარსება და ლიკვიდაცია; 
1.7.3. გრძელვადიანი ვალდებულებების მიღება, რომლის ღირებულება აღემატება ---------  ლარს;
1.7.4. წლიური შედეგების დამტკიცება და შესათანხმებლად დამფუძნებლისათვის გადაცემა;
1.7.5. წლიური ბიზნეს გეგმის დამტკიცება და მისი ნებისმიერი მნიშვნელოვანი ცვლილება, მათ შორის, ფულადი ხარჯები, რომლებიც არ არის გათვალისწინებული მოწონებულ წლიურ ბიზნეს გეგმაში და შესათანხმებლად დამფუძნებლისათვის გადაცემა;
1.7.6. აღმასრულებელი დირექტორის დანიშვნა და განთავისუფლება, მასთან შრომითი ხელშეკრულების დადება;
1.7.7. დირექტორთა უფლებამოსილების ფარგლების დადგენა; 
1.7.8. აღმასრულებელი დირექტორის მიერ წარდგენილი დირექტორების (სხვადასხვა დარგში) დანიშვნა და გათავისუფლება;
1.7.9. სამეურნეო პოლიტიკის ზოგადი პრინციპების დადგენა;
1.7.10.  სავაჭრო წარმომადგენლების (პროკურისტების) დანიშვნა და გამოწვევა; 
1.7.11.  გადაწყვეტილების მიღება ორგანიზაციის ქონების ჩამოწერაზე;
1.7.12.  სესხის აღება; 
1.7.13.  ორგანიზაციის სარეზერვო ფონდის შექმნა და გამოყენება; 
1.7.14.  გადაწყვეტილებების მიღება ორგანიზაციის ქონების შეძენის, გასხვისების ან დატვირთვის შესახებ; 
1.7.15.  იმ საკითხზე გადაწყვეტილების მიღება, რომელიც კანონით არ განეკუთვნება დამფუძნებლის და დირექტორის კომპეტენციას;
1.7.16.  სამეურნეო საქმიანობის დაწყება და მათი შეწყვეტა;
1.7.17. ორგანიზაციის ძირითადი საქმიანობისა და მათთან დაკავშირებული სერვისების შეწყვეტა ან/ და ახალი სერვისების შექმნა;
1.7.18.  აუდიტორის შერჩევა;
1.7.19. სხვა......
დირექტორატი:
9.1 ორგანიზაციას ჰყავს აღმასრულებელი დირექტორი, კომერციული დირექტორი, ფინანსური დირექტორი, დირექტორი სამედიცინო დარგში და დირექტორი ტექნიკისა და ტექნოლოგიების დარგში.  (ეს შემადგენლობა პირობითია)
9.2   ორგანიზაციის ხელმძღვანელობის და წარმომადგენლობის უფლება აქვს აღმასრულებელ დირექტორს, რომელსაც ნიშნავს და ათავისუფლებს ორგანიზაციის გამგეობა.
9.3        ორგანიზაციის დირექტორები სხვადასხვა დარგში (აღმასრულებელი დირექტორის გარდა), თანამდებობაზე ინიშნებიან და თავისუფლდებიან აღმასრულებელი დირექტორის წარდგინებისა და გამგეობის დანიშვნის საფუძველზე;
9.4 აღმასრულებელი დირექტორის კომპეტენცია განისაზღვრება წესდებით, მასთან დადებული ხელშეკრულებით და ორგანიზაციის დებულებებითა და სხვა შიდა დოკუმენტებით. 
9.5 აღმასრულებელ დირექტორის უფლებამოსილებაში შედის ორგანიზაციის ყოველდღიური საქმიანობის გაძღოლა, გარდა იმ საკითხებისა, რომელიც შედის დამფუძნებლის და/ან გამგეობის ფუნქციებში.
9.6 აღმასრულებელი დირექტორი ნიშნავს და თანამდებობიდან ათავისუფლებს ორგანიზაციის თანამშრომლებს;
9.7 აღმასრულებელი დირექტორი ადგენს და ამტკიცებს ორგანიზაციის სტრუქტურას.
9.8 ორგანიზაციის სასამართლოში და სხვა ურთიერთობებში წარმოადგენს აღმასრულებელი დირექტორი. აღმასრულებელი დირექტორი არ შეიძლება იყოს სასამართლოში წარმომადგენელი იმ შემთხვევაში, თუ მის წინააღმდეგ სარჩელი შეტანილია ორგანიზაციის მიერ. 
9.9 აღმასრულებელი დირექტორი და სხვა დირექტორები ვალდებული არიან წარუდგინონ გამგეობას ანგარიში თავისი საქმიანობის შესახებ ყოველკვარტლურად, ასევე გამგეობის მოთხოვნის შემთხვევაში დაუყოვნებლივ. 
9.10 სხვა...
